2 Tessalonika
Nalobulat napisulan na-vaha-ru-an aPol
totosi van han alat a Tessalonika

Ase itos nalobulat napisulan egai?
APol itosl.
Itos nalobulat napisulan egai han nasa?

Itosi han Bikel mai alat siYesu len naut a
Tessalonika ke leum tidar siYesu van vabar

natalmaman san. Ikel nalslagauan mai galito ke
salesasalor) han ahai pusan gagoaras gail.
Itos nalobulat egai mos ase?

Nalobulat egai evi napisulan aPol totosi van
han alat siYesu len naut a Tessalonika.
APol itos nalobulat egai nais mai len naut a be?

APol itosi papadar) han nasihau A.D. 52 nabor)

totoh len naut a Korint.

1) Na-ke-ivoi-an (1.1-2)

2) Nasipaan mai na-sor-tuv-an ke aGot dereh
tisab mattonor han nasa toutaut hani nios
gamito (1.3-12)

3) Matedalom tabtab han napusanan sina-
mito. Samtinau masuv han napisulan ideh
toke Nabor) siNasub togom tia, nalomit sate-
tuhatuh hani (2.1-17)

4) Mitisor tuv ke tisobur am ledslom napisu-
lan husur Nasub aYesu. Matolaboi matbeil
gagat len Nasub. Dereh tihavhav gol gamito
dan atenan tosa vasa (3.1-5)

5) Namtukele han gamit ke, matebulatut dan

nabathudud nadalomian ideh tomatahun nau-
man (3.6-15)
6) No-maris-kotovi-an (3.16-18)

Na-ke-ivoi-an
1 Ginau aPol mai aSilas mai aTimoti, namtutos
nalobulat napisulan egai.® Namtutosi van han
alat siYesu len naut a Tessalonika, gamit mattovi

siGot aTemadato mai Nasub aYesu Kristo. 2 AGot
aTomadato mai Nasub aYesu Kristo areviol kamas
han navoian mai gamito, mai arigol nalomit tikad

natarat tabtab!

Nasipaan

3 Bathudud nadslomian, namtimassipa akis vi
taban aGot mos gamito. Inor han namtbesipa vi
taban husur nadalomian samit evivi mahat masuv,
mai na-lamas-buni-an samit visusua van han gamit
gabag, etibtibau am. 4 Imaienan namtusor patpat
gamit mahat van han alat siYesu lotolotu han aGot
len naut tiltile gail. Namtukel mai galito ke matoil
gagat mai matudar) len nadslomian samito, naut
kamas navanuan gail lotomadas tabtab han gamito,
gol na-lagon-isa-vasa-an len gamito.

Naut kamas na-lonon-isa-vasa-an samito namtuke
matelanon tivoi am len nalomito

5-6 Be len natgalenan aGot dereh tigol nanoran

san tiparpar, husur dereh tigol gamit mitinor han

matbitoh len natohan pipihabalan mattolanon tosa
vasa miosi. Ale len nanoran san, dereh aGot
tipansem alat lotomadas bun gamito. 7 Ale gamit
mattolanon tosa vasa husur lotomadas bun gamito,
aGot dereh tigol mitinavyav mai ginamito, len
nabor) Nasub, aYesu bBegom len namav. Dereh

1:1: 1Tes 1.1. Len nasoruan ta Kris ike Silvanus, sake Silas, be
evi naulunman sua nai.

tegom mai anel san gail lotodar) 8 mai nahab towun-
wun, han Bilav napanismen mai alat 1asalaboi aGot
mai alat lasagol nasa na-kel-uri-an tovoi husur
aMasta sidato, aYesu tokele.® 9 Dereh lipanis
han na-madas-buni-an topat vi sutuai. Napanismen
enan dereh tepapehun galit vi tut dan Nasub mai

nayalyalan han nadanan san vi sutuai.™ 10 Nasub
aYesu dereh tigol natenan nabor bBegomai, han

navanuan san gail labisal suh nayalyalan san mai

alat lotorin nalolit lan tia lobimanmarn lan. Ale
len nabor enan gamit am mateputsan nahasan e,

husur matodalom nasa namttokel koti husuri.
11 Imaienan namtusor tuv tabtab nios gamito

ke aGot sidato dereh tisab sahoti ke, matunor
han nomauran gai tokis gamit miosi. Namtu-
sor tuv ke len nadanan san, aGot dereh tigol
nalagonian samit pisi han navoian, mai natit
pisi mattogole len nadslomian samito, livan han
navite. 12 Namtusor tu¢ magenan han navanuan

pisi labeputsan nahssan aMasta sidato, aYesu,
han nasa togole len nomauran samito, mai han
aYesu Deputsan gamito. Natgalen dereh levisi
len navoian, aGot sidato mai Nasub aYesu Kristo,
artoviol kamas hani.

2

Nauluman tomatahun nalo )
1 Bathudud nadslomian, namtuke namtisor
husur nageman siMasta sidato, aYesu Kristo,

nabon aGot bigol datbibonbon han datbitoh mai
aYesu.* Namtonir gamit ke, 2 samtedadarnabu

* 1:8: 1526615  1:9: 1sa2.10,19,21 = 2:1: 1Tes4.15-17

han na-kel-uri-an ideh toke Nasub totalmam
tia. Samtinau tuhatuh heni, samtesahovut len
alat lotogoras ke na-kel-uri-an enan evi na-kel-
voahoti-an togam len aNunun aGot, o evi nasoruan
ideh o nalobulat napisulan lotoke namttotosi,
samtedslomi. 3 Avan ideh sategaras gamito len
natideh. Husur Naboy) siNasuby asike egomai van
vabar nabor navanuan BisoPur bipair dan aGot,
Pal maii. Beti dereh aGot tevahot Naulunian
tomatahun nalo®, aGot bigol bimasig buni hum
tosor utaut hani sutuai tia. 4 Dereh atenan tipatpat
gai mahat, tivi enemi han natideh navanuan gail
lotolotu hani o lotokisi han aGot. Dereh tebatah
len naim siGot, tikel uri ke gai sabon tovi Got.”
> Naborq) nototoh sal mai gamito nukel tabtab han
natgalenan mai gamit tia. Matsanau gati a?

6 Ale matolaboi tia ke ikad natsua toil gol atenan
gagai. Ale eil gole han aGot Bevahoti len nabor
aGot tolekis hani. 7 Husur nadanan toke nalo
asike evi natideh, eum tia be esusuah. Be gai
toil gole, dereh tigole van vabar nabor aGot bilav
kuvi dan nauman han na-il-gole-an. 8 Len nabor)
enan 1jai aGot dereh tevahot Naulunmian tomatahun
nalo. Ale nabor) Nasub aYesu begoamai, dereh tevuv
bun namauran sitenan han Bimasig. Ale aYesu
dereh tigol nadanan sitenan tebuer len namanas
han nagemaian san.” 9 Nauluman tomatahun nalo
dereh tegom len nadanan siSetan. Ale dereh tigol
namerikel nagagorasan mai natit nagagarasan gail

am, navanuan gail labipar lan, gol labinau ke tovi

* 2:3:  Natosian galevis ta sutuai luke Naulumian han nasaan.
* 2:4: Dan11.36;Eze282 28 Isalld

nadanan siGot.™ 10 Ale dereh tigol natit gail pisi
sanor togearas alat lotoyar len napisal tovi lan
noamasigan. Elsboi Begaras galito husur lomatahun
nakitinan, lasalemas bun nakitinan enan tolaboi
bilav kuv galit dan namasigan. 11 Husur lotolekis
hannapisal enan, aGot dereh tesavat na-nau-suluvi-

an todar van han galito, han lobedslom nagarasian
galen pisi. 12 Imaienan, dereh aGot terini han

lobipanis husur lasadelom nakitinan be lohahagur
han nasaan lotogole.

Il gagat!

13 Bathudud nadslomian, Nasub toloamas bun
gamit pisi, ivoi han namtbike sipa vi toban aGot
mos gamit akis. Husur len natubatan aGot ilekis

hon gamitoT han bilav kuv gamit dan napanismen.

Len nauman seNunun togol mattovi esan sabon,
mai len nadslomian han nakitinan mattokade, aGot
ilav kuv gamit dan napanismen enan. 14 Naboy
namttokel na-kel-uri-an tovoi mai gamito, aGot

ekis gamit han bilav kuv gamito, han matbikad
nahudhut nayalyalan siMasta sidato, aYesu Kristo.
15 Imaienan bathudud nadslomian, mateil gagat,
tagau gat napusanan namttokel mai gamito mai
namttotosi van han gamito.

16 AMasta sidato, aYesu Kristo mai aGot
aTamadato arolomas bun gidato ale len navoian
artoviol kemas hani, arugol datolayon ivoi am len

nalodato vi sutuai mai aroviol han na-vatvat-viri-an
tovoi mai gidato. 17 Galaru arigol matelanon tivoi

2:9: Mat 24.24 T 2:13: Natosian galevis ta sutuai luke husur
aGot ilekis han gamito hum mattovi navit nametskav san gail.

am len nalomito, arigol mitidar am nios natit pisi
tovoi matbigole mai matbikele.

3

Sor tuv mos ginamito

1 Bathudud nadalomian, len na-maris-kotovi-an
nikel natsual am: mitisor tuv nmos ginamito. Sor
tuv ke nasoruan siNasub tipernan naut pisi tu-
tut, navanuan gail lisal suhi len naut pisi bevi lan
sunian mattogole nabor) tobar gamito. 2 Sor tuv am
ke aGot tilav kuv ginamit dan navalan alat lasanor
mai alat lotosa vasa, husur savi navanuan gail pisi
lotokad nadalomian. ~

3Be Nasub, gamit matoloboi matberirn gat nalomit
lan, gai dereh tigol mitidar) am mai tekatkata gol

gamito dan atenan tosa vesa tovi tamat.” 4 Len
Nasub namtolaboi buni ke gagai matugol nasa
namttokele todarn mai gamito, mai dereh mit-
igol timaienan tabtab. > Nasub tiwol tabtab han
nalomito, len napisal han na-loamas-buni-an siGot,

mai na-dan-buri-an han na-toh-madau-an seKristo.

Samtivekan . )
6 Bathudud nadslomian, namtukel idarn mai

gamit ke, len nahssan aMasta sidato, aYesu
Kristo, matebulatut dan navanuan nadalomian ideh
tovekan, saum husur napusanan namttolavi mai
galito.™ 7 Bathut gamit matolaboii ke mitimasgol
totov han ginamito: ginamit namtutoh mai
gamito be namtsavekan bor ideh. & Namtotur
nohanian Pisi namttohani, namtsaus gamit ideh

* 3:3: 1sa49.7;Mat6.13;Jon17.15  3:6: Natosian galevis ta
sutuai luke gamito.

han naviolan han nshanian. Ao namtoum idar
len nalennayal mai nalenmariug hen asike
namtbihan navat samit ideh. 9 Namtukad
nadaran han na-il-a-mo-an han namtbeus gamit
han matbevanan ginamito, be namtsagole husur
namtuke namttogol navide sua tonor han

matbigol tatov hani. 10 Nabory namttotoh mai
gamito, namtokamaiegai mai gamit ke, “Avan ideh
asike beum, satihan.”*

11 Namtokamaienan husur namtosasalory hani
ke gamit galevis luvekan. Lasaum be losul han
nahunusulito tavtavor. 12 Namtukele idarn mai
galito ke, len nahasan Nasub, aYesu Kristo, limas-
toh madau, um nios nahanian halit gabag.

13 Be gamit, bathudud nadslomian, navoian
mattogole, mitigol tabtab hani naut kamas nalomit
bisa husuri. 14 Avan ideh asike bigol nasa namt-
tokele len nalobulat napisulan egai, matekata

laboii. Ale matebulatut dani han nahurun bisa.
15 Samtinau hum tovi enemi, be kel nalalagauan

maii hum tovi wawa samit len nadalomian.
No-maris-kotovi-an

16 Nasub han natarmat teviol tabtab han naterhat
mai gamito len napisal pisi. Nasub titoh mai

gamit pisi. 17 Ginau, aPol, nutos na-ke-ivoi-an egai
len navalagw sabogw, hum nototosi len nalobulat
napisulan pisi han matbelaboii ke tovi ginau noto-

tos nalobulat. 18 AMasta sidato, aYesu Kristo mau,
teviol kamas han navoian mai gamit pisi.

* 3:8: Efe4.28:1Tes2.9  3:10: 1Tes3.4,4.11

